
37 Mutto Philippus celki: jos obba vaimostad don oskok, de oaǯok gastašuvvut. Mutto son vastedi ja celki: oskom Jesus Kristus Ibmel bardne læ.

38 Ja son gočoi rægas orostet; ja soi njejaiga gugtug čaccai, sikke Philippus ja kammerhærra, ja son gastaši su.

39 Mutto go soi čacest goarŋoiga, de hærra vuoiŋ erit rotti Philippus, ja kammerhærra i šat oaidnam su; de ilost son manai maŧkes mield.

40 Mutto Philippus gavdnujuvui Asdod sist, ja vagjoli daggo čađa, ja evangelium sarnedi buok gavpugi sist, dassači go Sæsareai bođi.



9. Kapittal.




1 Mutto Saulus ain vaššoti, aiti ja sormi hærra mattajegjid, ja bajemuš pap lusa manai,

2 ja girjid sust ravkai Damaskusi synagogaidi, jos muttomid son dam oskost gavnai, olbmaid ja nissonid, daid dalle čadnujuvvum Jerusalami doalvvot,

3 mutto maŧkašedines de bođi son Damaskusi lakka; ja fakkistaǥa baiti su birra čuovgas almest.

4 Ja son ædnami gačai, ja jena gulai sunji cælkkemen: Saul! Saul! manne doarrodallak don muo vaššestad?

5 Mutto son celki: gi don læk, hærra? mutto hærra celki: Jesus mon læm, gæn vaššestad don doarradallak; lossaden dat dunji šadda sæčagas vuosstai čiefčat.

6 Ja doargestedin ja stuorra balost son celki:

